
15. Kap.
St. Markus






addi, go su rissijuvvut ja russinavlijuvvut goččom læi.

16 Mutto soatte olbmak dolvvu su vieso sisa, mi duobmoviesso læi, ja obba joavko si čoakkai gočču.

17 Ja purpur biftas su garvotegje, ja basstelis lanjain kruono si bargedegje, ja su ala bigje!

18 ja su gudniettegotte (cælkededin:) burist dunji, Judalaǯai gonagas!

19 Ja su oaive si muorain cabme, ja su čolgadegje, ja čibbidæsek ala manne, ja su rokkadalle.

20 Ja go si legje bilkedam su, de si purpur biftas sust nulle, ja su ječas biftasid su garvotegje; ja su olgus dolvvu su russinavllit.

21 Ja muttom mæddel manne, Simon Syrenest, gutte mæcest bođi, Alexander ja Rufus ačče, su si naggijegje su ruosa guoddet.

22 Ja si dolvvu su dam baikkai Golgathai, mi čilggijuvvum læ: oaivve gallobaikke.

23 Ja si adde sunji vine jukkat sæǥotuvvum myrrhain; mutto i son valddam;

24 Ja go si legje russinavllim su, de su biftasid si juoǥadegje, ja daid vuorbadalle, maid juokkaš valddet galgai.

25 Mutto goalmad boddo læi, go si russinavlijegje su.

26 Ja bagjelčal su ašše birra čallujuvvum læi, nabmalassi: “dat Judalaǯai gonagas.“

27 Ja guoft rievvarid si russinavlijegje oftanaǥa suin, nubbe su olgiš gieđa bællai, ja nubbe su guro gieđa bællai.

